
Resumo: Este estudo quere falar da influencia que sobre nos tefien os espazos nos que desenvolvemos a nosa
actividade diaria ¢ do potencial narrativo-educativo da nosa contorna. Casas-mapa fai referencia a aqueles
espazos que conforman a nosa propia identidade, fala da alma do lugar, das transformacions do noso locus. A
poesia ilustrada de Versos como una Casa, a narrativa poética de Casas, as palabras-imaxe de Hay casas e as
historias de vida de La casa de los Cubos son algunhas das referencias de albumes ilustrados nas que os espazos e
os lugares da memoria son os fios conductores da trama principal. Os espazos preséntanse pois como recursos
artisticos e educativos de primeira orde ligados & construcion da identidade propia. Este traballo quere
profundizar na estrutura e analise do album ilustrado como medio e ferramenta para a configuracion de
cartografias persoais a partir dunha metodoloxia de desenvolvemento de procesos artisticos e dunha
Investigacion inicial Baseada nas Artes e nas Comunidades de Aprendizaxe.

Palabras chave: Album ilustrado, Espazos educativos, Narracion, Construcion de identidades, Imaxinario
ilustrado.

Resumen: Este estudio quiere hablar de la influencia que sobre nosotros tienen los espacios en los que
desarrollamos nuestra actividad diaria y del potencial narrativo-educativo de nuestro entorno. Casas-mapa
hace referencia a aquellos espacios que conforman nuestra propia identidad, habla del alma del lugar, de las
transformaciones de nuestro locus. La poesia ilustrada de Versos como una Casa, la narrativa poctica de Casas, las
palabras-imagen de Hay casas y las historias de vida de La casa de los Cubos son algunas de las referencias de
albumes ilustrados en las que los espacios y los lugares de la memoria son los hilos conductores de la trama
principal. Los espacios se presentan pues como recursos artisticos y educativos de primer orden ligados a la
construccion de la identidad propia. Este trabajo quiere profundizar en la estructura y analisis del album
ilustrado como medio y herramienta para la configuracion de cartografias personales a partir de una
metodologia de desarrollo procesos artisticos y de una Investigacion inicial Basada en las Artes y en las
Comunidades de Aprendizaje.

Palabras clave: Album ilustrado, Espacios educativos, Narracion, Construccion de identidades, Imaginario
ilustrado.

Abstract: This study the subject of the influence that the spaces where we develop our daily activity exert
upon us and also explores the story-telling and learning potential of our surrenderings. Map-houses refers to
those spaces that set our own identity, It speaks about the soul of the place, the transformation of our Iocus.
The illustrated poetry of Versos como una Casa, the poetric description of Casas , the image-words of Hay Casas
and the life histories of La casa de los Cubos are some picture books references in where spaces and places of
the memory are the conducting thread of the main plot. Spaces are presented like first order educative and
artistic resources linked to our own identity building. This research wants to deepen in the structure and
analysis of picture book as a mean and tool to configure personal maps starting from a methodology of
develop artistic processesand an initial research baed on the Arts and on the Learning Communities.
Keywords: Picture book, Learning Spaces, Narrative, Identity Building, Illustrated Imaginary.

Introducion

As imaxes que evoca a nosa memoria ligadas aos espazos son infinitas, distorsionadas as
veces, paradoxicas, metaforicas... son todo narrativa, identidade, expresividade,
plasticidade... Recollen a nosa esencia.

A casa verde da infancia que non ¢ verde, esas voces esquecidas no sofa, as noites nas
terrazas vendo morcegos, os xogos en corredores infinitos que hoxe son minusculos. ..

Todos estos camifios conforman a cartografia da nosa identidade, todos estos camifos
tecen a nosa memoria, conducen aos nosos refuxios, aos nosos fogares.

O almacen de imaxes da nosa memoria esta intimamente ligado co contexto no que se
producen esas imaxes. A catalogacion que o noso maxin fai das nosas experiencias
transformandoas, diluindoas, segundo as materializamos verbalmente constitie a nosa propia
inventiva. As narracions propias dependen do contexto e o lugar, da experiencia vivida. Como
se dun album de fotos se tratase, as nosas lembranzas permanecen arquivadas en forma de
imaxes, emocions, palabras, espazos...

O album ten esa potencialidade de traspasar os limites entre o que o ilustrador quere
dicir coa imaxe e o que o lector interpreta segundo o contexto. Este é o punto que se quere
traballar neste documento, a importancia da relacion do contexto, da ubicacion da imaxe, de
como tamén a palabra transgrede os significados segundo a sta ubicacion. As posibilidades que
o album ilustrado ofrece como recurso educativo son multiples e variadas. Buscar a situacion a
partir da cal desenvolver un proceso de investigacion e levala a aula nun soporte grafico facilita
a comprension da mensaxe e os obxectivos da aprendizaxe. As narracions visuais conectan
directamente co noso inconsciente, fan emerxer hipoteses, situacions e experiencias que
axudan a desenvolver o proxecto de aula. Empregar o album ilustrado como recurso
educativo ¢ un dos obxectivos nos que se basea este documento.

Por outra banda, as experiencias vitais son o soporte primeiro da aprendizaxe. £ na
nosa contorna inmediata onde nos desenvolvemos e crecemos como individuos, onde
aprendemos e experimentamos. E na nosa contorna inmediata onde se constriie a nosa

identidade.

Ligar narracion visual e espazo-contorna ¢ outro dos obxectivos que persegue este
traballo. Investigar como, a partir do espazo doméstico, podemos desatar situacion de
aprendizaxe.

O espazo domestico ¢ o punto base dende onde tradicionalmente se define o limite
entre o publico e o privado, entre o cofiecido e 0 an6nimo.

A reflexion sobre o concepto de fogar sobrepasa o limite das stas catro paredes,
traspasa a fronteira interior-exterior, invade a nosa psique. A reflexion sobre a vivenda e o
concepto de casa non ¢ so sobre as condicions materiais e espaciais intrinsecas a ambas as
dtas, non fala do obxecto, se non do suxeito, dos moradores, das usuarias....da vida, da
cultura, valores e tradicions ligadas a ela, das vivencias, imaxes e palabras que evocan esas
catro paredes.

Estas catro, cinco, oito e mil paredes son os espazos da memoria, do maxin colectivo,
do almacén de imaxes dunha familia, dunha comunidade.

A perspectiva de analise das distintas obras que recolle este traballo, tomando como
referencia albumes ilustrados nas que os espazos e os lugares da memoria son os fios
condutores da trama principal, permite afondar na relacion intrinseca e natural de espazos e
identidade. Investigar sobre o que ocorre no limite entre espacio publico e privado
extrapolado, non s6 aos lugares fisicos e xeograficos senon ao propio individuo, e mostrar
como a contorna constrie colectivos e comunidades ¢ o terceiro obxectivo que se traballa. As
artes plasticas son o medio elexido a traves do cal realizar a investigacion, unha investigacion
baseada nas artes, pero tamen unha investigacion narrativa, por medio das experiencias
persoais que se derivan da propia interaccion coa contorna.

A mensaxe non verbal que os espazos transmiten e a recuperacion de historias
esquecidas e porqués interminables, fan deles un recurso artistico e educativo indiscutible,
imprescindible. O album ilustrado parece a ferramenta perfecta para transformar esta
mensaxe non verbal precisamente en imaxe-palabra, materializando conceptos espaciais nun
soporte que traspasa as dias dimensions.

Dende o propio fogar ao espacio urbano, dende a memoria individual a colectiva, dende
a narracion as artes plasticas, todas eles funcionan como ferramentas de expresion para o auto

cohecemento, a (re) construccion de identidades e para o entendemento da vida en sociedade.

Fig. 1 Olavarria (2011). Hay Casas.

Xanelas da Memoria. Fundamentacion tedrica.

“Os ollos que abren a infancia son dlas xanelas.

Por eso, ser a voz do poema ¢ habitar a casa da infancia.

A casa da infancia debe estar sempre habitada.

Porque en cada habitacion vaise labrando unha lembranza”
(Benegas, 2017: 1)

A viaxe aos espazos da infancia remove o interior, refresca a identidade, evoca imaxes,
imaxes-palabra.

Este traballo quere presentar ao album ilustrado como unha ferramenta de
experimentacion didactica. O album ilustrado recolle esta relacion palabra-imaxe e transforma a
representacion visual en representacion narrativa e viceversa, traballa esta relacion ao igual que
0 noso inconsciente fai coas lembranzas, xerando o noso propio imaxinario.

Silva-Diaz (2012) na sta obra El dlbum es un terreno propicio para experimentar, fala do
libro-album como un soporte onde as imaxes se presentan articuladas entre si, ordeadas de
forma secuenciada, onde o significado ¢ o resultado da interaccion do texto e da imaxe. O
album ¢ unha forma de arte secuencial, onde prima a narrativa visual.

A palabra album pois, nun contexto doméstico, fai referencia a ese obxecto contedor

de historias de vida, de narrativas visuais a doble paxina, que normalmente ordeadas

Elos. Revista de Literatura Infantil e Xuvenil / 1SSN 2386 -7620 / n.° 5 / 2018/ pp. 73-90



Casas-Mapa. Espazos da memoria.

cronoloxicamente, conforman o almacén de imaxes que documentan a memoria e a identidade
das persoas e espacios que ali se retratan.

O 4lbum familiar ¢ a mostra da nosa identidade, ¢ un libro-obxecto narrador de
multiples experiencias, que mudan segundo o interprete, o lugar e o contexto.

Os albumes son pois soportes de historias de vida, de valores culturais e de
narracions colectivas, e o espazo onde estas historias se desenvolven define ademais da sta
ubicacion, a estética e a lifia temporal a que pertencen, enmarcaas nun determinado contexto
que as singulariza.

Se faciamos referencia ao significado domestico de album como contedor, como
obxecto e soporte de memorias colectivas, os varios significados da palabra ilustrar tamen son
extrapolables a este mesmo contexto. Ilustrar ¢ tamén sinonimo de instruir, e instruir non ¢
se non informar, proporcionar cofiecementos, habilidades, ideas, experiencias...

Entender o album ilustrado como unha ferramenta de transmision de cofiecementos e
experiencias ¢ o obxectivo que este traballo persegue. A versatilidade que este soporte artistico
presenta e as diferentes formas de interpretacion que posibilita fai do album ilustrado un recurso
didactico imprescindible.

Segun cita Teresa Duran (1999), o album ¢ un traballo polifonico, dialoxico, onde o
soporte fisico e a narratoloxia textual e visual concordan afinadisimamente. O album
ilustrado é un instrumento de educacién literaria, artistica e social, e ten un enorme
potencial para introducir os nenos e nenas no imaxinario propio dunha sociedade.

Bruner (2006) sinala que a capacidade que tefien as colectividades para narrar as stas
experiencias ¢ un instrumento que proporciona moitos dos significados que conforman a
linguaxe propia dunha cultura. A transmision oral e as imaxes que ésta provoca nas mentes
receptoras son o legado principal das comunidades, son un recurso imprescindible a hora de
falar de contexto e identidade. Construir un imaxinario propio enmarcado nun contexto
determinado e a analise do propio contexto como factor determinante a hora de tecer unha
narrativa persoal ¢ o punto de partida deste traballo.

A relacion lector-texto-contexto conforma unha triada indisoluble na analise e critica
literaria ao igual que a firmitas-utilitas e venustas o fai para os espazos e a arquitectura.

Rosenblatt (2002) afirma que esta secuencia de elementos lector-texto-contexto ¢ a que lle

confire o significado a narracion e ¢ unha das primeiras autoras que pon ao mesmo nivel as
experiencias do lector, o contexto no que esta inmerso ¢ o propio texto.

A figura activa do lector como transmisor de significados e a relacion que este ten coa
sta contorna inmediata sitla o espazo e o contexto como elementos determinantes na
configuracion de significados.

Seguindo esta premisa, Fish (1980) acufia o termo “comunidade de interpretacion”,
entendendo que a interpretacion non ¢ un acto individual se non que depende da comunidade
a que pertence a lectora ou lector.

A memoria narrativa e as diferentes formas e significados que as lembranzas adquiren
ligadas aos espazos e contextos ¢ un dos obxectivos que este traballo pretende analizar. Os
mapas da memoria, ou os “esquemas da memoria” que Bartlett (1932) liga directamente as
emocions, as afeccions, son unha forma de relatar experiencias persoais e colectivas que
forman parte do patrimonio social e cultural, conforman a memoria colectiva das
comunidades sociais.

As imaxes da memoria convertidas en testimonios, en narrativas, son o instrumento
principal para a definicion da identidade. Os testimonios son pegadas, relatos da nosa vida
(Ricoeur, 1999).

A multiplicidade de interpretacions que permite unha imaxe depende pois en primeiro
lugar da conceptualizacion que desta fai o receptor. Esta abstraccion esta fortemente ligada,
non s6 ao contexto no que a mensaxe ¢ interpretada, senon tameén as experiencias previas do
receptor e ao almacén de imaxes que conforman a stia propia identidade.

Neste sentido, Arnold Arnheim (1995) ¢ un dos principais referentes a ter en conta
para analise da percepcion visual e un dos primeiros que pon en relacion esta percepcion visual
e a practica artistica.

A abstraccion ¢ un fenomeno que fai referencia a accion de separar “algo de algo”. E
unha accion que require dun complexo proceso mental permita identificar varios elementos a
vez para asi poder separalos e conceptualizalos.

A Psicoloxia da Gestalt ou Psicoloxia da Forma afirma que o “Todo ¢ maior que a
suma das partes” e que o significado pois dos elementos que conforman un todo depende da
experiencia que o individuo ten na sta interaccion co medio. Depende pois do seu almacén

de imaxes.

Teresa Duran (2008: 7) fala explicitamente da lectura do album como un fenomeno
gestaltico e en referencia as palabras de Arheim sobre a palabra gestalt e o seu significado cita:
“Todo percibir ¢ tamén pensar, todo razoamento ¢ tamén intuicion, toda observacion ¢ tamén
invencion”. As posibilidades de creacion imaxes e mundos inventados a través da lectura dun
texto son infinitas. As posibilidades de reinterpretacion da propia imaxe e do texto que a
acompana (ou non) no album ilustrado abren paso a un horizonte de exploracion.

Esta gestalt debe inevitablemente matizarse polo noso proceso de seleccion
caracteristico, xurde entre o texto escrito e a mente individual do lector coa sta particular

historia de experiencias, a stia propia conciencia, a stia propia perspectiva (Duran, 2008: 7).

Artes secuenciais e narrativas visuais. O album e outras creacions artisticas.

Mirar, ver e agrupar as imaxes nun conxunto, ubicalas e situalas no espazo, forma
parte dun exercicio de percepcion visual-espacial que contriblie enormemente a que o lector
adquira un imaxinario propio. Un imaxinario que, como cita Teresa Duran (2008: 12), non ¢
sO topografico, naturalista ou arquitectonico. As imaxes do album ilustrado contribien tamen
a asumir que unha representacion realizada en dtas dimensions poda dar ilusion de
profundidade, relevo, equilibrio....

O libro (album, obxecto, soporte) ilustrado preséntase como un medio de expresion
que abrangue moitas linguaxes, dende a narratoloxia a estetica, dende a ilustracion a poesia.
Tratase dun obxecto de experimentacion constante e dialoxico, ¢ unha creacion poligamica e
versatil que permite intercambiar elementos nunha estrutura polivalente onde autor, lector,
autora, lectora, ilustrador e ilustradora dan lugar a unha combinacion de contextos e
identidades que conforman as diferentes narrativas.

O libro album como obxecto de creacion ¢ tameén un obxecto artistico no que
intervefien editores, ilustradores, desefiadores... E un punto onde conflten artes e oficios, ¢
unha mostra dunha nova forma de facer, de falar, de transmitir conecemento, de ilustrar, de
inventar e (re)inventar(se).

Tratase, tal e como afirma Fuentes (2015: 8), de “entender o libro album ilustrado

como unha premisa onde se exerce e se transforma a experiencia lectora e estética nunha

¢poca onde a experiencia non ten valor algan: onde o ready made substitae calquera esforzo
conceptual. Como unha xanela de propostas hibridas arte-experiencia-practica-aprendizaxe
onde, na substancia, atopamos unha forma de dicir outra cousa que dicir”.

Esta proposta hibrida atina, pois, diferentes medios de expresion que van dende a
fotografia ao collage, dende o debuxo a man alzada ata as infografias. Todo un abano de
posibilidades para ilustrar unha historia. Todo un abano de posibilidades de interpretacion
lectora.

En referencias anteriores faciamos fincapé na relacion existente entre a
interpretacion lectora e a identidade propia do interprete, e de como esta identidade era
construida a partir das experiencias vividas ligadas ao contexto e a comunidade, ligadas aos
lugares aos que pertencemos agora ou pertencemos antes, pero en todo caso, lugares que
nos pertencen e nos conforman.

Son moitas as artistas e ilustradoras que traballan e experimentan co espazo domestico,
cos territorios cotias, coa multiplicidade de soportes que ofrece a nosa contorna.

Iris Samartzi evoca coas stas creacions un imaxinario propio cheo de expresion e
sensibilidade, as ilustracions do album Hay Casas (Capdevila e Olavarria, 2011) constriien un
imaxinario da casa a traves de imaxes superpostas que falan da alma do lugar, da vida interior
dos espazos, dos valores que transmiten e de como nos vemos reflectidos neles.

Se falamos de imaxinario ligado ao espazo domestico, ¢ inevitable tamen falar de
espazos e xenero, das cualidades metaforicas e simbolicas ligadas ao concepto de fogar e da
vision intimista que deriva das diferentes e persoais formas de habitar e configurar os espazos
que nos rodean (Duran, 2015).

Gaston Bachelard (1994) teoriza sobre o espazo, o fogar e a casa, e relaciona o ambito
domestico a un lugar de creacion e desenvolvemento persoal. Os modelos de representacion e
a metafora da casa son moitas veces empregados como detonante para a exploracion do espazo
interior, dese locus persoal, dos nosos propios refuxios mentais.

Bourgeois con Lairs experimenta con formas radicais, espirais e laberinticas que se
abren paso a un espazo interior, a un refuxio. As Femme Maison (Muller-Casa) da mesma autora
son corpos formados parcialmente por casas onde a artista reflexiona sobre a condicion social

da muller en relacion ao papel que ocupa no territorio domestico (Galan, 2010).

A relacion persoal entre a vivenda e os seus moradores ¢ unha das premisas que analiza
este traballo. A interaccion entre ambas, as sinerxias entre os espazos fisicos do territorio
domeéstico e os espazos que conforman a nosa psique.

Mais, e como cita Paula Carballeira (2007: 9) ao comezo de Casas, “as casas non son de
ninguén. Como moito deixan que vivas nelas para que as coides. Hai tantas casas coma xente

que vive nelas”.

Fig. 2 Samartzi (2017). It used to be.

Esta fotomontaxe transforma as cualidades inmateriais do espazo habitado en
cualidades e valores do ser, do morador. Recupera a alma do lugar. Fala de como as vivendas
nos transforman, nos forman... de como habitante e vivenda, contedor e contido forxan unha
relacion Gnica e simbiotica.

Son obvias as sinerxias existentes entre a relacion do espazo e da arquitectura e co
comportamento social. A relacion entre espazos e xénero, espazos e identidades e espazos e
comunidades queda presente na obra de Bourgeois, Remedios Varo, Doris Salcedo e Rachel
Whinteread entre outras (Uzcategui, 2011). Nas stas obras apreciase unha referencia clara ao
empoderamento do ser feminino, traballando sobre as diferentes formas de concebir e habitar

o espazo domestico, investigando sobre o limite entre o espazo privado que supon a vivenda e

0 noso ser ata o espazo publico que supon a contorna urbana e a vida en comunidade. Son
referentes absolutas a hora de falar da influencia que sobre nos tefien os espazos nos que
desenvolvemos a nosa actividade cotia, de como nos configuran e conforman a nosa
cartografia persoal.

A experiencia e a memoria, os caminos invisibles que percorren o noso interior,
trazan un mapa unico, trazan a cartografia do noso territorio emocional. Elaborar un mapa
mental a partir das sensacions e emocions que os espazos nos transmiten, axuda a entender
como percibimos o espazo no que nos atopamos a raiz dunha experiencia concreta, axuda a
comprender esta experiencia e a multiplicidade de accion que dela se derivan.

O traballo de Mar Benegas (2017) en Versos como una Casa fala desta relacion poctica
entre os espazos domesticos e as persoas que os habitan, da relacion entre interiores e
exteriores, entre os lugares e o paso do tempo das estacions, entre os lugares e as emocions.
O texto a traves da poesia convertese en parte da imaxe, a referencia aos haikusnipons dan
mostra das posibilidades estéticas da palabra, da imaxe, da mensaxe.

Hay Casas de Capdevila e Olavarria (2011) ¢ unha mostra da potencialidade da imaxe
no album ilustrado e analiza os tipos de vivenda a través dos procesos metamorficos aos que
estan suxeitas. As imaxes ligan o concepto de vivenda ao mundo natural, facendo fincapé¢ na
relacion entre a casa e a stia contorna.

La Casa de los Cubos de Katoe Hirata (2011) transcende o territorio fisico e reflexiona a
representacion espacial das lembranzas. Traza unha cartografia persoal e colectiva a traves da
estrutura das vivendas, do paso do tempo e fala da relacion habitante-medio-casa-cidade-
comunidade. A vivenda ¢ entendida como un mapa emocional, como unha representacion da
lifia de vida dos seus moradores.

Nos traballos de Ana Soler, estos mapas persoais trascenden en obras de entidade
maior, en obras que abranguen o espazo colectivo, que pasan do interior ao exterior, do
individual a colectivo, transformando experiencias propias en obras que invitan a experiencia
colectiva, a reflexion que liga o espazo, os sentimentos e as experiencias vitais, a busqueda

dun imaxinario comun.

Fig. 3 Soler (2001). Recuerdos de Familia.

A exposicion Narrativas Domésticas: Mas alla del album familiar recolle a esencia da
identidade persoal construida a través dos outros e das interaccions nas que estamos inmersos.
Como cita Revilla (2003: 10) a memoria e a autoconcencia son, entre outros os elementos
que conforman a identidade persoal, unha identidade que expresamos maioritariamente a
traves da linguaxe. A imaxe-palabra une o lingiiistico e o iconico da experiencia nunha
linguaxe visual-narrativa, comun a todas as obras que se presentan.

Esta mostra recolle tamen a influencia sobre a importancia da casa familiar e da sta
funcion como organizacion basica dos individuos na sociedade. A casa representa, dende unha
vision tradicional, o limite entre publico e privado, entre familiar e anéonimo. A exploracion
de novos horizontes e a redefinicion do intimo e o domestico ¢ o punto clave que enlaza esta
exposicion ao traballo. As obras recollidas en Narrativas Domésticas ofrecen, como os albumes
ilustrados dos que se falaba anteriormente, distintas miradas sobre a relacion entre o fogar e a
identidade, e de como esta relacion trancende os limites cara ao exterior.

Tratase de explorar sobre unha reconstruccion da memoria familiar, sobre o non lugar
domestico e sobre a extension da domesticidade e da intimidade ata o terreo do publico.
Narrativas domeésticas.

A reflexion sobre a construcion da memoria colectiva supon un exercicio de

autodefinicion e autocofiecemento. Supon o trazado dun percorrido, dun mapa da nosa

memoria en relacion ao que somos e do que formamos parte. O termo cartografia persoal
alude ao deseno de mapas emocionais como se de planos de diagnose urbanistica se tratase.
Entenderse a través dos espazos que percorremos diariamente, a traves das cidades que
vivimos e visitamos, dos lugares que experimentamos ¢ unha forma de autoconecemento que
potencia a capacidade de narracion que os propios espazos posuen.

A relacion entre a experiencia e a memoria compartida ligada ao espazo ¢ un tema
de reflexion indiscutible e necesario para o entendemento da cultura do lugar (Duran,
2015).

O imaxinario colectivo componse de costumes, valores, practicas e razoamentos que
existen nunha sociedade. O espazo doméstico, entendendido como ese espazo onde
desenvolvemos a nosa vida cotia, e entendéndoo tameén como a suma de espazos vividos, de
lugares compartidos, ¢ un conxunto de sensacions transferidas do espazo a persoa e da persoa
ao espazo que conforman o noso propio locus.

O xogo de opostos que unha casa evoca (publico-privado, dentro-fora, interior-
exterior) constitie un punto de partida excelente para o desenvolvemento de metaforas
creativas, para a figuracion do material en inmaterial e viceversa, ¢ dicir, para a creacion e a
educacion artistica.

En The House on Mango Street Sandra Cisneros (1984) trata a casa como metafora xeral
para a construcion da identidade baseandose no conflicto de permanencia e cambio que se
extrae da relacion existente entre as vivendas e as stas usuarias, entre o paso do tempo e as
diferentes transformacions as que son sometidas, remodelandose, transformandose,
destruindose... (Duran, 2015).

Existen tamén estudos de campo como House as a Mirror of Self: Exploring the Deeper
Meaning of Home de Clare Cooper, onde sesenta persoas foron entrevistadas ao longo de dez
anos para indagar sobre os lazos emocionais entre elas e as stas vivendas (Duran, 2015).

Unha mesma familia pode habitar unha mesma vivenda ao longo de décadas, e a vision
que cada un ten dos espazos que a conforman ¢ diferente. Podese construir unha deriva co
almacen de imaxes transmitido oralmente ao longo dos anos sobre como mudaron os espazos,
como se adaptaron as necesidades propias de cada momento. As transformacions que

realizamos sobre os espazos reflicten as nosas propias metamorfoses.

E por iso que os espazos e a memoria configuran un patrimonio cultural indiscutible
(Calafe Fontal, 2004). As transformacions dos espazos construidos, das cidades, ruas e plazas
falan dunha sociedade habitada, das relacions entre os seus habitantes.

A narracion oral e escrita, as cartografias e as ilustracions, foron e seguen sendo as
ferramentas vehiculares para o estudo das transformacions da sociedade: constitiien, xunto cos
espazos e territorios aos que fan referencia, a memoria colectiva e polo tanto o patrimonio

cultural dunha comunidade social.

Fig. 4 Coletivo ¢/u (2008). Descartdgrafos.

A cartografia emocional ¢ unha nova forma de narrar historias de vida e configura un
elemento clave para a transmision da memoria colectiva.

A cartografia emocional da mostra de como a viaxe na memoria a traves dos espazos
¢ imprescindible para a recuperacion de identidades e para a (re)construccion de

imaxinarios colectivos.

Conclusion

Reflexionar sobre o papel dos espazos como axentes educadores a traves do poder
comunicativo do album ilustrado e das artes plasticas ¢ o obxectivo principal deste traballo. As
imaxes e en concreto a imaxe-palabra ¢ unha ferramenta clave para a recuperacion de
memorias olvidadas, a narracion e a ilustracion traballan como soportes para a
experimentacion artistica e como soportes para a expresion de mensaxes sociais e de
transformacion.

Os lugares son, por tanto, segundo explica Tuan (2007) no seu libro Topofilia,
portadores dunha dimension existencial e transmisores de significados. Os lugares definen
unha ligazon emocional propia cos seus usuarios e relacionanse con eles nun espacio concreto
e definido.

La casa de los Cubos ¢ un exemplo claro da posibilidade de retratar nas transformacions
dun mesmo espazo a lifia do tempo material e inmaterial dos dous elementos que a unen, a
casa como obxecto e o habitante como suxeito, e a stia extension a comunidade vecina. A casa
medra coa historia como medramos os seres humanos coa vida, e fala desa viaxe interior ata as

cimentacions, cara a orixe ¢ a infancia onde residen todas as lembranzas.

Fig. 5 Hirata (2008). La Casa de los Cubos.

Ademais (Carballeira, 2007: 51), “... podes construir outra casa no tempo dun suspiro,
unha casa onde se debuxen sombras nas paredes, unha casa onde vivas ti e as palabras”.

A construccion de imaxes e mensaxes a traves do imaxinario propio ligado aos espazos
dos que formamos parte ¢ o fio conductor das historias dos albumes ilustrados aos que fai
referencia este traballo, exemplos onde a simbiose entre espazos, ilustracion e literatura
sinalan o papel da narrativa visual como recurso educativo imprescindible.

Presentar o libro mostrando as ilustracions supon unha experiencia tnica para a
creacion de significados, para entender a historia que se conta e para despertar a curiosidade.
Os libros ilustrados ensinan a mirar, a observar, xerando asi un conecemento significativo do
mundo que nos rodea (Arizpe, 2014).

A relacion poetica entre imaxe-palabra, a dualidade e a versatilidade das mensaxes e a
relacion lector-texto-contexto traballadas a traves da educacion artistica son as premisas para a
experimentacion e indagacion sobre a nosa identidade. As obras e creacions as que fai
referencia este traballo parten dunha exploracion e reflexion persoal do artista sobre o espazo
domestico que ¢ transferida en diferentes modos de expresion a unha colectividade interprete,
transcendendo os limites entre o publico e o privado.

A narracion a traves dos lugares, da memoria, das imaxes... a construcion do eu a
traves do outro, xa que “os versos son lugares. Lugares que se construen con palabras e que

seran habitados, mais tarde, por esas lembranzas” (Benegas, 2017: 1).

